ԱՄՓՈՓԱԹԵՐԹ
«ՈՐՊԵՍ ԺԱՄԱՆԱԿԱՎՈՐ ՊԱՀՊԱՆՄԱՆ ՊԱՀԵՍՏՆԵՐ ԵՎ ՄԱՔՍԱՅԻՆ ՊԱՀԵՍՏՆԵՐ ՕԳՏԱԳՈՐԾՎՈՂ ԿԱՄ ՕԳՏԱԳՈՐԾՄԱՆ ՀԱՄԱՐ ՆԱԽԱՏԵՍՎՈՂ ՇԻՆՈՒԹՅՈՒՆՆԵՐԻ, ՏԱՐԱԾՔՆԵՐԻ (ՏԱՐԱԾՔՆԵՐԻ ՄԱՍԵՐԻ) ԿԱՄ ԲԱՑ ՀՐԱՊԱՐԱԿՆԵՐԻ ՏԵՂԱԿԱՅՄԱՆԸ, ՍԱՐՔԱՎՈՐՎԱԾՈՒԹՅԱՆԸ, ՄԱԿԵՐԵՍՆԵՐԻՆ ՆԵՐԿԱՅԱՑՎՈՂ ԱՅԼ ՊԱՀԱՆՋՆԵՐԸ, ԴՐԱՆՑ ՀԻՄՆՄԱՆ ԵՎ ԳՈՐԾՈՒՆԵՈՒԹՅԱՆ ԿԱՐԳԸ, ԺԱՄԱՆԱԿԱՎՈՐ ՊԱՀՊԱՆՄԱՆ ԱՅԼ ՎԱՅՐԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ՕՐԵՆՔՈՎ ՆԱԽԱՏԵՍՎԱԾ ՊԱՀԱՆՋՆԵՐԻ ՊԱՀՊԱՆՈՒՄԸ ՀԱՎԱՍՏՈՂ ԼԻԱԶՈՐ ՄԱՐՄԻՆՆԵՐԸ ԵՎ ՄԱՔՍԱՅԻՆ ՄԱՐՄԻՆՆԵՐԻՆ ՓԱՍՏԱԹՂԹԵՐԻ ՆԵՐԿԱՅԱՑՄԱՆ ՊԱՐԲԵՐԱԿԱՆՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության սննդամթերքի անվտանգության տեսչական մարմին
	15.12.2022թ.

	
	01/06.1/2/13866-2022

	Նախագծի վերաբերյալ առաջարկվում է՝
1. Նախագծի N 1 հավելվածի 7-րդ կետում ավելացնել նոր ենթակետեր՝ հետևյալ բովանդակությամբ․
7) ջերմային ռեժիմ պահանջող ապրանքների պահպանման համար նախատեսված սառնարանային շինության տարածքը․ 
8) Սննդամթերքի անվտանգության տեսչական մարմնի պետական վերահսկողություն իրականացնող պաշտոնատար անձանց համար սննդամթերքի, անասնաբուժական և բուսասանիտարական հսկողության ենթակա ապրանքների զննման և նմուշառման տարածք, աշխատասենյակ, նմուշառման սենյակ համապատասխան կահավորանքով.
2. «Կենդանական ծագման ապրանքների և կերերի պահպանման օբյեկտներին ներկայացվող անասնաբուժական (անասնաբուժասանիտարական) պահանջները» սահմանված են Եվրասիական Տնտեսական հանձնաժողովի կոլեգիայի 13 փետրվարի 2018 թվականի թիվ 27 որոշման 7-րդ բաժնով, որի պահանջները բացակայում են ներկայացված Նախագծում, ուստի առաջարկվում է Նախագծում հաշվի առնել Եվրասիական Տնտեսական հանձնաժողովի կոլեգիայի 13 փետրվարի 2018 թվականի թիվ 27 որոշման 7-րդ բաժնում սահմանված դրույթները։
	Ընդունվել է։ Նախագծում լրացվել են նոր ենթակետեր։

	2. Հայաստանի Հանրապետության առողջապահության նախարարություն
	16.12.2022թ.

	
	ԱԱ/22.1/29997-2022

	Նախագծում բացակայում են ապրանքատեսակների առանձին խմբերին, մասնավորապես դեղերի, դեղանյութերի, դեղաբուսական հումքի, հետազոտվող դեղագործական արտադրանքի պահպանման առանձնահատկություններին վերաբերող դրույթները, մինչդեռ «Դեղերի մասին» ՀՀ օրենքի (այսուհետ՝ Օրենք) 3-րդ հոդվածի 1-ին մասի 41-րդ կետի համաձայն դեղերի պահպանումը դիտարկվում է որպես դեղերի մեծածախ իրացում, իսկ նույն մասի 42-րդ կետի համաձայն սահմանված կարգով մեծածախ իրացման լիցենզիա ստացած իրավաբանական անձը կամ անհատ ձեռնարկատերը՝ մատակարար: Օրենքի 24-րդ հոդվածի 1-ին մասի համաձայն դեղերի, դեղանյութերի, դեղաբուսական հումքի մեծածախ իրացումը իրականացնում են մատակարարները` Լիազոր մարմնի հաստատած «Պատշաճ բաշխման գործունեության» կանոնների համաձայն:
  Տեղեկացնում եմ, որ Օրենքի 22-րդ հոդվածի առաջին մասի համաձայն դեղերը, դեղանյութերը, դեղաբուսական հումքը, հետազոտվող դեղագործական արտադրանքը պահպանվում են Լիազոր մարմնի հաստատած «Պատշաճ պահպանման գործունեության» կանոնների համաձայն, որոնց պահանջները տարածվում են մաքսային պահեստներում դեղերի, դեղանյութերի, դեղաբուսական հումքի, հետազոտվող դեղագործական արտադրանքի պահպանման նկատմամբ: Ընդ որում, առողջապահության նախարարության կողմից մշակվել և ՀՀ կառավարություն է ներկայացվել «Դեղերի մասին» օրենքում փոփոխություններ և լրացումներ կատարելու մասին ՀՀ օրենքի նախագիծ, որի համաձայն Օրենքի 22-րդ հոդվածի 1-ին մասը շարադրվել է հետևյալ խմբագրությամբ.
 «1.Դեղերը, դեղանյութերը, դեղաբուսական հումքը, հետազոտվող դեղագործական արտադրանքը պահպանվում են Լիազոր մարմնի հաստատած «Պատշաճ բաշխման գործունեության» կանոնների համաձայն, ինչպես նաև փաթեթի կամ պիտակի գրառումներում կամ ներդիր-թերթիկում նշված պայմաններին համապատասխան: «Պատշաճ բաշխման գործունեության» կանոնների պահանջները տարածվում են նաև մաքսային պահեստներում դեղերի, դեղանյութերի, դեղաբուսական հումքի, հետազոտվող դեղագործական արտադրանքի պահպանման նկատմամբ:»: 
 Ուստի, դեղերի, դեղանյութերի, դեղաբուսական հումքի և հետազոտվող դեղագործական արտադրանքի պահպանում իրականացնող սուբյեկտները պետք է ունենան ՀՀ առողջապահության նախարարության կողմից տրամադրվող դեղերի մեծածախ իրացման լիցենզիա և «Պատշաճ բաշխման գործունեության» հավաստագիր: Դրա մասին դեռևս 2020 թվականի փետրվարին տեղեկացվել են դեղերի, դեղանյութերի, դեղաբուսական հումքի և հետազոտվող դեղագործական արտադրանքի պահպանում իրականացնող տնտեսավարող սուբյեկտները, սակայն մինչ օրս լիցենզավորման համար դիմել և լիցենզիա է ստացել միայն «Ուրբան լոջիստիք Սերվիսիս Տերմինալ» ՓԲԸ-ն:  
  Այսպիսով, առաջարկվում է նախագծում ավելացնել դրույթ այն մասին, որ դեղերի, դեղանյութերի, դեղաբուսական հումքի և հետազոտվող դեղագործական արտադրանքի պահպանման դեպքում  անհրաժեշտ է ապահովել դեղային օրենսդրությամբ սահմանված պահանջների կատարումը:
	Ընդունվել է։ Նախագծում լրացվել են համապատասխան դրույթներ։

	3. Հայաստանի Հանրապետության Ոստիկանություն
	20.12.2022թ.

	
	1/21/111912-22

	Առարկություններ և առաջարկություններ չկան։
	Ընդունվել է ի գիտություն։

	4. Հայաստանի Հանրապետության ֆինանսների նախարարություն
	21.12.2022թ.

	
	01/2-1/22352-2022

	Նախագծի 1-ին հավելվածի 8-րդ կետի 5-րդ ենթակետի ա) և բ) պարբերություններում նույն հավելվածի 5-րդ կետին տրված հղումն անհրաժեշտ է փոխարինել 6-րդ կետով։
	Ընդունվել է։ Կատարվել է համապատասխան փոփոխություն։


	5. Հայաստանի Հանրապետության էկոնոմիկայի նախարարություն
	23.12.2022թ.

	
	06/21178-2022

	1.    Նախագծի վերնագիրն առաջարկում ենք խմբագրել՝ հանելով իրավական ակտերի հոդվածներին կատարած հղումները, դրանք նախատեսելով նախագծի նախաբանում,
2.    Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի (այսուհետ՝ Օրենք) 37-րդ հոդվածի 1-ին մասին,
3.    Նախագծի 2-րդ կետով նախատեսվում է ուժը կորցրած ճանաչել ՀՀ կառավարության 2015 թվականի հունիսի 4-ի N 592-Ն որոշումը, սակայն իրավական ակտի վերնագրում նման հղում նախատեսված չէ։ Առաջարկում ենք նախագծի վերնագիրը  համապատասխանեցնել բովանդակությանը՝ համաձայն Օրենքի 12-րդ հոդվածի 1-ին մասի։ 
	1․ Ընդունվել է։ Կատարվել է համապատասխան փոփոխություն։

2․ Ընդունվել է։ Կատարվել է համապատասխան լրացում։

3․ Ընդունվել է։ Կատարվել է համապատասխան լրացում։


	6. Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմին
	09.01.2023թ.

	
	ՔՏՄ/06․1․2/197-23

	Առաջարկություններ չկան։
	Ընդունվել է ի գիտություն։

	7. Հայաստանի Հանրապետության արդարադատության նախարարություն
	09.01.2023թ.

	
	ՔՏՄ/06․1․2/197-23

	1. «Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման պահեստներից տարբերվող այլ վայրերին ներկայացվող պահանջները, ինչպես նաև «Մաքսային կարգավորման մասին» օրենքի 270-րդ հոդվածի 2-րդ մասի 1-ին կետով և 276-րդ հոդվածի 2-րդ մասի 1-ին կետով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2015 թվականի հունիսի 4-ի «Ժամանակավոր պահպանության պահեստներին և մաքսային պահեստներին ներկայացվող պահանջները սահմանելու մասին» N592-Ն որոշումը, մինչդեռ Նախագծի վերնագրում նշվածի վերաբերյալ որևէ նշում չկա: 
«Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Վերոգրյալից ելնելով՝ անհրաժեշտ է Նախագծի վերնագրում նախատեսել նաև 2-րդ կետով նախատեսվող կարգավորումը:
Բացի այդ, անհրաժեշտ է Նախագծի վերնագրից հանել հղումները, մասնավորապես՝ առաջարկում ենք ««Մաքսային կարգավորման մասին» օրենքի 270-րդ հոդվածի 2-րդ մասի 1-ին կետով և 276-րդ հոդվածի 2-րդ մասի 1-ին կետով նախատեսված» բառերը փոխարինել «Օրենքով նախատեսված» բառերով, միաժամանակ հաշվի առնելով այն հանգամանքը, որ Նախագծի 1-ին կետի 2-րդ ենթակետով հստակ սահմանված է, թե օրենքի որ հոդվածների պահանջների մասին է խոսքը: 
2. Նախագծի 4-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը, բացառությամբ սույն որոշման N1 հավելվածի 8-րդ կետի 11-րդ, 13-րդ, 14-րդ և 15-րդ ենթակետերի, որոնք ուժի մեջ են մտնում համապատասխան էլեկտրոնային համակարգի գործարկման օրը:
Սույն դեպքում, անհրաժեշտ է հստակ նշել, թե ինչ էլեկտրոնային համակարգի մասին է խոսքը:
3. Նախագծի Հավելված 1-ի 2-րդ կետի համաձայն՝ ժամանակավոր պահպանության բաց տեսակի պահեստի ընդհանուր մակերեսը պետք է լինի առնվազն 10000 քառ. մետր, այդ թվում՝ փակ տարածքներինը` 2000 քառ. մետր բացառությամբ սույն հավելվածի 3-րդ կետի:
Սույն դեպքում, հարկ է նշել, որ Նախագծի Հավելված 1-ի 2-րդ կետի կարգավորումից հստակ բխում է, որ այն վերաբերում է բաց տեսակի պահեստներին, այդ թվում նաև դրա փակ տարածքներին, իսկ 3-րդ կետի կարգավորումը՝ փակ տեսակի պահեստներին և դրա փակ տարածքներին: Նշված կարգավորումների համատեքտում անհասկանալի է Նախագծի Հավելված 1-ի 2-րդ կետով բացառություն սահմանելու անհրաժեշտությունը:
4. Նախագծի Հավելված 1-ի 2-րդ և 3-րդ կետերում նախատեսված են ժամանակավոր պահպանության բաց և փակ տեսակի պահեստների ընդհանուր մակերեսի նվազագույն չափի պահանջ, այդ թվում՝ նաև փակ տարածքների համար: Մինչդեռ Նախագծի Հավելված 1-ի 5-րդ կետում նշված պահեստների համար նման պահանջ նախատեսված չէ, այն պարագայում, երբ Նախագծի 7-րդ կետից հետևում է, որ մաքսային պահեստները նույնպես ունեն փակ տարածքներ: Նշվածը հաշվի առնելով՝ անհրաժեշտ է Նախագծի Հավելված 1-ի 5-րդ կետը լրամշակել: 
5. Նախագծի Հավելված 1-ի 6-րդ կետի համաձայն՝ սույն հավելվածի 1-ին և 2-րդ կետերում նշված չափանիշների պահպանման համար ըստ Հայաստանի Հանրապետության մարզերի սահմանվում են գոտիականության հետևյալ չափանիշները…:
Սույն դեպքում, հաշվի առնելով այն հանգամանքը, որ Նախագծի Հավելված 1-ի 3-5-րդ կետերով նույնպես սահմանված են պահեստներին ներկայացվող չափանիշներ, անհասկանալի է 6-րդ կետում միայն Նախագծի Հավելված 1-ի 1-ին և 2-րդ կետերին հղում կատարելը: 
Միևնույն ժամանակ, անհրաժեշտ է Նախագծի Հավելված 1-ի 6-րդ կետի «մարզերի» բառից հետո լրացնել «և Երևան քաղաքի» բառերը:
6. Նախագծի Հավելված 2-ի 1-ին կետի «պահանջներին համապատասխանությունը հաստատվում է» բառերն առաջարկում ենք փոխարինել «պահանջների պահպանումը հավաստվում է» բառերով: 
Նույն դիտարկումը վերաբերում է նաև Նախագծի Հավելված 2-ի 2-րդ կետին:
Նախագծի Հավելված 2-ի 1-ին կետի 1-ին ենթակետի «համապատասխանության ոլորտում» բառերն առաջարկում ենք հանել, իսկ «հաստատման նպատակով» բառերը փոխարինել «պահպանումը» բառով:

	

























Ընդունվել է։ Կատարվել է համապատասխան լրացում։

Ընդունվել է։ Կատարվել է համապատասխան փոփոխություն։






Ընդունվել է։ Կատարվել է համապատասխան լրացում։






Ընդունվել է։ Կատարվել է համապատասխան փոփոխություն։
	









Ընդունվել է, կատարվել են փոփոխություններ։ 








Ընդունվել է ի գիտություն, ըստ գոտիականության նպատակահարմար է համարվում միայն տվյալ պահանջների առանձնացումը։






Ընդունվել է։ Կատարվել է համապատասխան փոփոխություն։

Ընդունվել է։ Կատարվել է համապատասխան փոփոխություն։




Ընդունվել է։ Կատարվել է համապատասխան փոփոխություն։


	8. «ՕՆԷՔՍ» ՍՊԸ 

	08.02.2023թ.

	
	

	Առաջարկում ենք Նախագծի հավելված 1-ի 4-րդ կետում «օդային տրանսպորտ» բառերը հանել նախագծից։
	Ընդունվել է։ Կատարվել է համապատասխան փոփոխություն։


	9. Հայաստանի Հանրապետության Վարչապետի աշխատակազմի իրավաբանական վարչություն 

	09.06.2023թ.

	
	02/16.2/19652-2023

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ։
	Ընդունվել է։ Կատարվել է համապատասխան փոփոխություն։


	10. Հայաստանի Հանրապետության Վարչապետի աշխատակազմի տեսչական մարմինների աշխատանքների համակարգման գրասենյակ 

	22.06.2023թ.

	
	02/16.2/21354-2023

	Նախագծի 2-րդ հավելվածի 1-ին  կետի  1-ին և 3-րդ ենթակետերի համաձայն՝ սննդամթերքի անվտանգության ոլորտում մաքսային պահեստների սանիտարահիգիենիկ պատշաճ պայմաններին համապատասխանությունը պետք է հավաստվի Սննդամթերքի անվտանգության տեսչական մարմնի կողմից, իսկ շինությունների հրդեհային անվտանգության համակարգի առկայության և գործունեության և շինությունների նպատակային նշանակությամբ շահագործման անվտանգության պահանջների պահպանման ոլորտում նախատեսված պահանջների հավաստումը՝ Քաղաքաշինության, տեխնիկական և հրդեհային անվտանգության տեսչական մարմնի կողմից, իսկ հավաստման արդյունքում նշված մարմինների կողմից պետք է տրվի պահանջների պահպանման վերաբերյալ եզրակացություն:
Նշվածի մասով հարկ է նկատի ունենալ, որ ՀՀ օրենսդրությամբ տեսչական մարմիններին եզրակացություն տրամադրելու լիազորություն վերապահված չէ:
Հաշվի առնելով վերոգրյալը, ինչպես նաև 05.06.2023թ.-ի Ֆինանսատնտեսական նախարարական կոմիտեի նիստի ընթացքում մեկ այլ համանման նախագծի շուրջ տեղի ունեցած քննարկման արդյունքները՝ առաջարկվում է Նախագծի 2-րդ հավելվածի 1-ին կետում «Հայաստանի Հանրապետության սննդամթերքի անվտանգության տեսչական մարմնի» բառերը փոխարինել «Հայաստանի Հանրապետության էկոնոմիկայի նախարարության» բառերով, իսկ «Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի» բառերը փոխարինել «Հայաստանի Հանրապետության ներքին գործերի նախարարության» բառերով:
	Ընդունվել է մասնակի՝ հաշվի առնելով Հայաստանի Հանրապետության էկոնոմիկայի նախարարության 19.07.2023թ. թիվ 01/12827-2023 գրությամբ ներկայացված դիրքորոշումը։ 

	11. Հայաստանի Հանրապետության էկոնոմիկայի նախարարություն
	19.07.2023թ.

	
	01/12827-2023

	«Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման այլ վայրերին ներկայացվող պահանջները, օրենքով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» և «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ հայտնում եմ հետևյալը․
«Կառավարության կառուցվածքի և գործունեության մասին» օրենքի հավելվածի 15–րդ մասի և Հայաստանի Հանրապետության վարչապետի 2019 թվականի հունիսի 1-ի N 658-Լ որոշման 11-րդ կետի 39-րդ ենթակետի համաձայն՝ ՀՀ էկոնոմիկայի նախարարությունը մշակում է անասնաբուժության, բուսասանիտարիայի և սննդամթերքի անվտանգության ոլորտների քաղաքականությունը:
Ուստի, ելնելով վերոգրյալից, առաջարկվում է նախագծերից հանել Հայաստանի Հանրապետության էկոնոմիկայի նախարարություն բառերը, քանի որ էկոնոմիկայի նախարարության իրավասությունների շրջանակներից դուրս է համապատասխանության ստուգումը կամ հետազոտությունը և դրա հիման վրա եզրակացության տրամադրումը։
	Ընդունվել է։ Կատարվել է համապատասխան փոփոխություն։



	12. Հայաստանի Հանրապետության ներքին գործերի նախարարություն
	11.07.2023թ.

	
	43/21/84956-23

	Ի պատասխան Ձեր 29.06.2023թ. թիվ 02/3-2/39390-2023 գրության՝ ՀՀ ներքին գործերի նախարարությունում քննարկվել են Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման այլ վայրերին ներկայացվող պահանջները, օրենքով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» և «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծերի լրամշակված տարբերակները, ինչպես նաև նշված նախագծերի վերաբերյալ Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի առաջարկները, որոնց վերաբերյալ առաջարկություններ և առարկություններ չկան։ 
	Ընդունվել է ի գիտություն։


	

13. Հայաստանի Հանրապետության էկոնոմիկայի նախարարություն
	28.08.2023թ.
28.08.2023թ.
29.08.2023թ.

	
	01/15753-2023
01/16261-2023
01/16598-2023

	ՀՀ էկոնոմիկայի նախարարությունը, քննարկելով «Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման այլ վայրերին ներկայացվող պահանջները, օրենքով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» և «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերի լրամշակված տարբերակները, հայտնում է հետևյալը․
Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, «Կառավարության կառուցվածքի և գործունեության մասին» օրենքի հավելվածի 15-րդ մասի և Հայաստանի Հանրապետության վարչապետի 2019 թվականի հունիսի 1-ի N 658-Լ որոշման 11-րդ կետի 39-րդ ենթակետի համաձայն՝ ՀՀ էկոնոմիկայի նախարարությունը մշակում է մի շարք, այդ թվում՝ անասնաբուժության, բուսասանիտարիայի և սննդամթերքի անվտանգության ոլորտների քաղաքականությունը:
Ուստի, ելնելով վերոգրյալից՝ առաջարկվում է նախագծերից հանել Հայաստանի Հանրապետության էկոնոմիկայի նախարարություն բառերը, քանի որ Էկոնոմիկայի նախարարության իրավասությունների շրջանակներից դուրս է համապատասխանության ստուգումը կամ հետազոտությունը և դրա հիման վրա եզրակացության տրամադրումը։

	Ընդունվել է ի գիտություն:

	14. 05․09․2023թ․ ֆինանսատնտեսական նախարարական կոմիտեի նիստի ընթացքում ներկայացված առաջարկներ
	05.09.2023թ.

	Ընդունվել է։ 
Նախագծի 2-րդ հավելվածի 1-ին կետի 1-ին ենթակետը խմբագրվել է։




